
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬
এনক আর্ডেন।







অতৃপ্ত পিয়াসা-ভরা ফিলিপের চক্ষু,

উন্মত্ত মদ্যপ সম কম্পমান্ হস্ত,

আবেগ-উচ্ছ্বাস-পূর্ণ বিকশিত স্বর;

কহিল সে,—“যথা ইচ্ছা লইও সময়;

লইও সময় এনি, যত ইচ্ছা হয়!”

করুণায় অশ্রুপূর্ণ এনির নয়ন;

তথাপি সে রাখিল অপেক্ষা বহুতর;

অবিশ্বাস্য নানা ছলনায় সততার।

করিল পরীক্ষা, দেখিল ধৈর্য্যের সীমা।

আরো অর্দ্ধ বর্ষ তাহে কাটিল ঝটিতি।

জল্পনা নিস্ফলা যায়— সেহেতু বিরক্ত

বন্দরের অলস নিষ্কর্ম্ম লোক যারা;

হেন উত্তেজিত তারা,—করিয়াছে দোঁহে

ঘোর অত্যাচার যেন তাহাদের প্রতি।

করিল কেহ বা মনে,—খেলিছে ফিলিপ

ছলনা এনির সাথে। ভাবিল কেহ বা,—

এনি বাড়াইছে দর। গণিল অপরে

হাসির সামগ্রী-মাঝে এনি ও ফিলিপে,

সে হেতু মতির স্থির না দেখে তাদের।

		 এই পাতা শেষ সম্পাদিত হয়েছে ০৪:৫৮টার সময়, ২৯ নভেম্বর ২০২১ তারিখে।

